
UUKTUT HAVAKHAT TITIQAT TAPHUMUNGA GRAYS BAY APQUT TULAKVIKLU HAVANGUYUQ UUKTUT  

 

Tapkuat Nunavut Aviktulikyiit Katimayiit (NIRB-kut tamnaluniit Katimaytit) qiniqtut uqauhiqaqviuninut 

tuhaumayumayunit piqatauyut naunaigiangi tapkuat havakhai Kitikmeot Inuit Katimayiingit tapkuiatlu 

Nunavut Kavamanga (tapkuat Uuktugutiilgit) uuktutat “Grays Bay Apqut Tulakviklu” havanguyuq 

uuktuta (havakhai havanguyuq) tapkuatlu havakhai NIRB-kut Naunaiyainiq uuminga havanguyuq uuktuta 

(havakhai uuma naunaiyainiq).  

 

HAVAKHAI TAPHUMA HAVANGUYUQ 

 

1) Unnirtuqnia tamna havanguyuq, tapkuat pityutai piyaqaqnilu taphuminga, tamna havanguyuq 

 

Tamna havakha taphuma havanguyup uuktugut ilalik tamaita takukhauyut havat, huliniit, 

tamnalu/tamnaluniit havanguyut, havakhagipkaqtai tapkuat NIRB-kut talvani Aagasi 17, 2017 

taphumunga Grays Bay Apqut Tulakviklu Havanguyuq atugahuaqunilu tamaita havanguyuq aturnikha. 

 

a. Havanguyuq Uuktuta Nainaqhimania  

 

Tamna uuktuta “Grays Bay Apqut Tulakviklu” havanguyuq (tamna Havanguyuq) ilalik hanayauni 

aulataunilu taphuma ukiuq tamaat apquty tulakviklu, inilik tahamani Kitikmeot avikhimaniani, piplugu 

apqut talvangagiartuq Jericho havakvia kayuhiplunilu ungalamun tikittugu Grays Bay talvani itiyuq 

tagiuq tulakvik hanayauyukhaq aulataunialu. Tamna Havanguyuq havaguiyauniaq atuqhugit 

katutyiqatigikni tapkuat Kitikmeot Inuit Katimayiingit tapkuatlu Nunavut Kavamanga ihumagiplugu 

pinguqtauni hanalgutit atatyutai tatya atuqtut Tibbitt-Contwoyto Ukiumi Apqut talvunga Ukiurtaqtumi 

Tagiunga Aulagiaq piqaqtitnilu maniliugutit atulaqni ilakhanut aulagiaq tahapkununga Nunavummiut, 

inungnut, havakvitlu aulattiyi tahamani nunani. Tamna havagut uuktutauyuq pigiaqnia talvani Juni 2020 

piplugu hanayauniahaqtitlugu tukligikhat malguk (2) ukiut, hanayaunia atuqluni tapkunani pingahut (3) 

ukiut, aulataunilu ikitniqhanut 75 ukiunut ilagiyat hanatyuhikhainut atuqnianut. Tapkuat hanatyutai 

hanatyuhikhaliugat atuinapyaktukhamik piittuqlu parnautit umiknianut halumartiqnialu hanatyutit. 

 

b. Havaaghat Aviktauhimayut 

 

i) Ukiuraaluk Apqutauyuq 

Huliniit Havagutailu ilaqaqniat hanayauni aulatyutailu mikhaani 230 kilaamitat (km), atuinartuq 

ukiungani, ukiuq tamaat apqut, aulatauyuq atuqhugit atuqtakhat aulatyutit, piluaqtumik: 

 Apqut hanatyuhikha: inaa akungani 8.7 tamnalu 10 miitat (m) hanimun, anginiqhaq 

uvingania tamna 6%, anginiqhamik akimun-uvingania 2.5%, naamaktumiklu tugagutit 

ikayugutai. 

 Akhaluutit hanivaqvi pinguqtauyut tamaat 50 miitat pihimaninut hivuganaitni piyaqaqnit 

atuqtitlugu hanayaunia, atutqikhalaqtitlugit tuapaliangi hanivaqvit ahivaqtaukpata 

aulataunianut. 

 Tikitlugu 230 kuukviunit piyaqaqniat: mikhaani 18 atauhit 

amihuirtaqhugitluniit-ataqtuni ikaqtugutit, tikitlugu 50 huplut kuukvit akungani 

1.5 miitat tamnalu 5 miitat, ilagiplugitlu amihut huplut kuukviunit tungani 1.5 miitat 

akimun. 

 Tukitlugu hitamat (4) atutlakni hiniktaqvit atuqtauni atuqtitlugu hanayaunia pivaliani, 

nutauvaktut tamaat pingahut (3) tatqiqhiutini hanayaunia pivalianiani, piplugit atuni 

hiniktaqvit atuqtauni tikitlugu 80 havaktit atuni ukiumi. Ilaliutinia hiniktaqvik havagut 

ilaqalaq: aapisit, hannavik, hanalgutit hunatlu tutqumavik, uqhukhat tutqumavia 

(tikitlugu 20,000 liitat (L) uqhuqyuaq tutqumayuq avatinut-nakuuyut-qattaqyuat, 

ilagiplugu kiklilik aktilanga puplakhaq kaasiliqlu), imaq atuqnia, iqakullakniq ikaqkuqlu 

imaq tutqumani havagutit.  

 Iqakuq imaq anait nutauni talvunga Grays Bay Tulakvik tamnaluniit Jericho Havakvik 

halumartigut, ikualattiniq agyartuqniluniit iqaqnilu angiqtauhimayumi havakvik 

utaqilugu naptuyut iqakut anaitlu havagutai atuliqat.  

 

ii) Grays Bay Tulakvik Havaguta 

Huliniit Havgutailu ilaqalat hanayaunia aaulataunialu tamna Grays Bay Tulakvik angmayuq ukiuq tamaat 

atuqtitlugu imaqaqnia ukiup ilani (Julai tikitlugu Aktuupa), aulatauyuq atuqhugit tulakvik akiliqtutai, 

piluaqtumik: 

 Hivulliqmik pivaliatitnia atauhiq (1) tulaktaqvik, hanayuhilik piplugu atuqlaqnikha tulaktaqnia 

75,000 uqumaitigiya tonnes Havikhaq-Angiyut-Uqhuqyuaq uhilaqtai 1A umiaqpak, aipaalu 

tulaktaqvik atugiaqaligangat. 

 Algaknia tagiup natqa tikittanga naamaktumik itini pivaliatitninut tulaktaqvik. 

 Iliuqaqni mikiyut qainnat uqunga piqaqtitni hivuganaittumik tulaumavik tikitlugu 50 qainnat, 

ilautitlugu puktayut tulakvit, haptiqvik mayugaut, uqhiqhitqikhaqvik piqaqtuq mikhaani 

5,000 Liitat kaasiliq, tupiq uquakhaqlu, uqittut akhaluutit nutqangavia inungnut, aulataunialu 

uqutyiuqhimayuq mikhigiaqninut malliquqtunia uquaqmi.  

 Iliuqaqnia mikhaani aulagiaq ikayugutit. 

 Nuktigauta, tutqumallakvik, uhiyaqvia hunanut hanalgutitlu ilalgit: 

o Atuliqtitni hanayakhat hunat hanalgutitlu atuqhugit malguk (2) tagiuqmi uhityutit 

kaluttatlu, uqikligiaqni agyaqnilu talvunga Grays Bay hinaa, kinguagut ukiumun 

umiaqpak agyaqni atuqtitlugu hanayaunia aulataunialu. 

o Atuqtitlugu hanayaunia, uhiiyaqnia iliuqaqviunialu nunat pinguqtauni tutquqninut 

ihuaqhihimanilu hanalgutit ilakhatlu, piqaqtitni uhilirtuqni uhiiyaqnilu havagutit, 

qaligiktitaqni tuapaliat atuqtakhat, tutquqni uqhukhat, piqaqtitni halikaapta mittaqni 

inikhat.  

o Atuqtitlugu aulataunia, iliuqaqvi uhityutauyutlu tutqumavi nuna ikayuqhiutini pitaqnit, 

tiguttaqni, tutqumanilu kitutliqak hunat ilakhaaqtatluniit piyalgit kitunutliqak 

havikhaqhiuqni uyagakhiuqniq havanguyut tapkualuttauq nunaliit ilakhaqnit.  

 Pinguqtaunia hiniktaqvik piqatailu tulakviup havagutai: hiniktaumalakvit tikitlugu 60 havaktit 

atuqtitlugu hanayauni, atuinaqtut, ukiuplu ilaani hiniktaqvit tukitlugu 20 havaktit ukiuq tamaat 

aulatauliqtitlugu; aapisit ikayuqhiutini igluqpait; hannaviit; qulliliqutit; imaqaulataunia iqakutlu 

imaq halumaqtigutai havagutit; naptuyut iqakut iqakutlu imait tutqumavi havagutit ilautitlugit 

nunami iqakuqvit ikualattiviklu; halikaaptaplu mittaqvia. 

 Pinguqtauni uqhukhat tutqumavi havagutit tahamani aipaanut hiamaktailitai hivulliqmik immilat 

25 milian liitat (ML) uqhuqyuaq pilaqhunilu ilagiaqnia tikitlugu 100 ML uqhuqyuaq. 

 Pinguqtauni tikitklugu 1,800 miitat milvik hanayaunia hivulliqmik naliakni tapkuat uuktutauyut 

inai atuinaqtukhaq milvik attaqtuhigiaqnialuniit ilanga hinaanitnia tahamuuna Grays Bay Apqut 

naamaktumi inaani. Tamna atuinaqnia 1,800 miita tuapaliaq milvik tikilaqnialu apqut hanayaunia 

aulataunialu ukiuq tamaat ilagiyalu ikayuqhiutit havagutai ilautitlugu hilami aulaunit munagini, 

uqhuqyuaq tutqumavi havagutit tutqumaviuni tikitlugu 90,000 Liitat tingmitit uqhukha, uquaq 

igluqpak, uhiyauyut tutqumavia, ihauqhihimania akhalutiqaqvik tutqumavi aputaiyautit 

pualgitilgit milviuyuqlu manikhaqnianut hanalgutit. 

 Pivalianit pivalianigiyai havagutit pingahuanut piqatauyut atuqtinut, ilautitlugit hiniktaqvit, 

hiniktaqvik, manikliugutit havagutai tapkuat piyalgit ina manikhaqnia. 

 

iii) Jericho Havakvia 

Huliniit Havagutailu ilaqalat pinguqtaunia tamna Jericho Havakvia inilik talvani hanianiluniit tatya 

atuqtuq Jericho Uyagakhiuqvik Havakvia hanayit havakti akhaluutitlu aquti, ilautitlugu: 

 Hanania aulataunilu akhaluutit nutqangavia nuan, pingahut (3) inungnut hiniktaqvik, aapisit, 

uqhiqhivik havgutai, uquaqaqvik inai, piqatailu imaq, iqakut, ikumatyutitlu havagutai. Iqakut 

utqutyauyut angiqtauhimayumun havakvikmun iqaqtauniluniit talvani Jericho havakvia pikpat 

ikualattivik atuinaqtuqluniit iqakut tutqumavia ininga pinguqtaukpat. 

 Atulaq atuqtaunia tatya aturtuq mittaqvik piqata taphuma Jericho Uyagakhiuqvik atuqtitlugu 

hanayaunia atuliqnianut tapkuat havaktikhai agyaqnilu ilakhait. Atuqtitlugu aulatauni, atulaqnia 

tamna mittaqvik talvani Jericho igininaqtunut hugiaqni. 

 Tikitlugu 5,000 Liitat uqhukhaq tutqumania talvani mittaqvik qattaqyuani tapkunaniluniit 

avatinut-nakuuyut-qattaqyat. 

 Qattaqyuaqaqvit pinguqtauyut talvani aipaanut hiamaktailivik immilat tikitlugu 20 Milian Liitat 

uqhukhaq.  

 Uhiiyaqviuyut nunat hanayauni tutqumaninut hunat nuktigauyut talvanga Grays Bay utaqiplugu 

ukiumi apqut pinguqtaunia. 

 

iv) Ukiunginnarmi Apqun  

Huliniit Havagutailu ilaqalat tapkuat hanayauni aulataunilu ukiumi apqut atatyuta allatqinut inai 

ilautitlugit:  

 Hanayautitlugu, ukiumi apqut ilagiyai hanayauniat pilaqninut tuapaktaqvit nuktigalatlu 

hiniktaqvit tahamuna ukiuq-tamaat apqut aulagiaq.  

 Atuqtitlugu hanayauniahaqnia ukuaqlu tamaat kinguagut, ukiumi apqut atatyutauniaq talvunga 

Jericho Havakvia talvani Tahiqyuaqmi tamnalu Tibbitt-Contwoyto Ukiumi Apqut nuktigaqninut 

ilakhat. 

 Atuqtitlugu hanayaunia, mikhaani 1,000 akhaluutit ukiuq tamaat ukiup ilaani nuktigainiat 

ilakhanik, piplugit ukiumun aktilat aulaqtut nigiugini mikhivaliani angiyumik atuqtitlugu 

aulaliqnia. 

 

v) Tuapaktarniq  

Huliniit Havagutailu ilaqalat tuapaktarniq tikitylugu 40 atullaktut iniginnaqtakhatlu inai ilakhaqni 

tikitlugu 8,000,000 kikagiktumik miitat (m
3
) uyagak hanatyutikhat apqutmik tulakviklu, piplugu tikitnia 

100,000 m
3
 piyaqaqni ukiuq tamaat atuqtitlugu aulataunia apqut ihuaqhihimania. Inikhai mikhaani tamaat 

saivat (7) kilaamitat atuguminaqni tahamani 500 miitat uuktutauyuq ukiuq tamaat apqut; pingahuat tamaat 

atuinalaqhuni tuapaliaq atuinaqnikha Havanguyup. Qaqtainiq piyaqalaq ilainit tamaitaungitpat 

tuapaktaqvit atuqtitlugu hanayaunia; qaqtautit tutqumaniat malikhugu maligait. 

 

vi) Imanga Aturninnga 

Huliniit Havagutailu ilaqalat imaq atuqnia tikitlugu 600 m
3
 qau tamaat (100,000 m

3 
ukiumun) atuqtitlugu 

hanayaunia, tungaanilu 100 m
3
 qau tamaat atuqtitlugu aulaliqnia; pitaqviuni huli naunaiqtakhat. 

HAVAKHAI NAUNAIYAQNIT 

 

1) Nigiugiyauyut Aktuanit Avatigiyauyumun Havanguyumin  

Tamna havakha naunaiyaqni ilaqarniaq atulaqninut Ukiuqtaqtumi avatigiyainut pinahuaqninut taphuma 

Havanguyuq atuqtitlugu Havanguyup atuqtaunia, ilautitlugu tahapkuat taihimayut pityutit: 

 

a. Hila hilaliqutitlu ilalgit hilap ahianguqnia  

b. Qiqumainnartuq 

c. Nuanliqutit hivuganaqnit ilalgit uvinganianut ingutaqnit, aalatqikni autuqtaqnit tutqikhiyaqni, 

patuktaqninut ahiangutai, hikuqalirtaqnit 

d. Ingutartaqnit 

e. Imaukkaktaqni 

f. Naamangittumik nunaliqutit qanugitnit  

g. Tagiuq imaukaqni ahianguqni  

 

Tamna havakhaqnaunaiyainiq ilaqalaq qanugitnilangi Nunavutmi aayyikkutaittuq inuliqutit-maniliugutit 

avatigiyai, ilautitlugit tahapkuat taihimayut pityutai: 

a. Kiklilgit pilaqni havaktit inugialaqnitlu 

b. Kiklilittautit takukhauyunut hanalgutit  

 

2) Nigiugiyauyut uumatyutauni inuliqutitlu-maniliugutit aktuani Havanguyup 

Tapkuat naunaiyaqni pilaqnit uumatyutauyunut inuliqutitlu-maniliugutit aktuanit piplugit uuktutauyuq 

havanguyuq ilagiyai huliniitlu titiqhimani ilagiyani qulaani tamatkiumaniat pityutauyut titiqhimani ataani. 

Tamna naunaiyaqnia aktuanit atuni pinnagiyat uumatyutauyut inuliqutitluniit-maniliugutit ilagiya 

ihumagiyalik naamaktumik atulakni attaqtunilu kikligiyai piviginilu tugangayut tuhagakhat 

naunaiyainiqmin pitaqviuni, Inuit Qaujimaningit
1
, pitquhit nunaliuyutlu ilihimani. 

 

a. Hilap qanugitnia ilalgit uunakpaliatyutauni kaasit 

b. Hila hilaliqutitlu 

c. Nivyaaqtuq ingutaarninngalu 

d. Nunaliqutit avatigiyai, ilautitlugit: 

i) Nunaliqutit uumatyutai 

ii) Nunap qaanga nunangalu 

iii) Qiqumainnarniq maniqaplu hunialaitnia 

e. Uyagaliqutit qanugitni ilautitlugit uqauhiuni uyagaliqutit uyaqatlu akuhimanit 

f. Imaliqutit qanugitni manigaqmilu imait nakuunit 

g. Imaliqutit maniqamilu imait  

h. Nunavaluit nakuunit 

i. Imigaulat imaq imaqmittut avatigiyai, ilautitlugit: 

i) Imaqmittut uumatyutai 

ii) Imaqmittut uumayuvaluit ilautitlugit amihutigini iqaluit unniqtaunitigut talvani 

Iqaluliqutit Piquyat, Imaqmiutat huaguhit, imanittut haunittut ahiilu imaqmiutat 

uumayuvaluit  

iii) Nayuqtauvaktut ilautitlugit iqaluit nayuqpaktai unniqtuqnitigut talvani Iqaluliqutit 

Piquyat 

iv) Maniliugutit, aliahutauyut, Nunaqaqaqtutlu iqaluliqutit unniqtaunitigut talvani 

Iqaluliqutit Piquyat 

j. Nunamittut nauhimayut 

                                                 
1
 Inuit Qaujimaningit ilagiyai Inuit pitquhit ilihimani (ilavaluilu ahapkununga) tapkualuttauq Inuit uniqtutigiyai 

tugangayut tapkununga Inuit INuuhiqmun Pinnagiyai tapkuatlu Inuit Ilihimani (tamatkiknik nutauniqhat pitquhitlu).  

k. Nunamittut angutikhat angutikhatlu nayuqpaktai, ilalgit: 

i) Amihutigini nunamittut mitqulgit ilautitlugit tuktut, tuktut nayuqpaktai, aulaguhi 

pitquhilu, umingmait, qalviit, akhait, Nannut, amaqut mikitqiyatlu takuttigitqiyat 

uumayut anginiqhamik hatqiumalat halumailgunut, piplugit ihumagiyauniaqhauni 

aktuaninut tuktut tapkunani Kingaok tamnalu Dolphin tapkuatlu Union amihuaqyuit 

ii) Angutikhat aulaqnit aulagiangi ikaqtuqvilu, ihumagiyauniqhauni aktualaqni aulaguhit 

tapkuat Kingaok tuktut amihuaqyuit  

l. Tingmiat tingmiatlu nayuqpaktai, ialutitlugit:  

i) Kaayuat  

ii) Ikaaqtut tingmiat  

iii) Tagiumi tingmiat 

m. Tagiumi avatigiyai, ilautitlugit: 

i) Tagiumi uumatyutauyut 

ii) Tarium imanga ilakungillu qanurittaakhaanik 

iii) Tagiumi uumayuvaluit ilautitlugit iqaluit nauhimayutlu nunatlu angutikhatlu  

iv) Tagiumi nayuqtauvaktut 

v) Maniliugutit, aliahutauyut, Nunaqaqaqtutlu iqaluliqutit unniqtaunitigut talvani 

Iqaluliqutit Piquyat 

n. Tarium huradjat 

o. Nunamittut tagiuqmilu Uumayut Nungutnahuquqni, ilalgit  

i) Uumayut ihumagiyauyut titiqtauni tapkunani Uumayut Nungutnahuquqni Piquyat 

ii) Uumayut taiyauyut “nungutnahuquqtu” tapkunanga Katimayigalaat Qanugitninut 

Nungutnahuquqtut Angutikhat Kanatami  

p. Inuliqutit-maniliugutit pityutai, ilalgit: 

i) Maniliugutit pivaliatitni pilaqnit  

ii) Havaakhat 

iii) Ilihainiq ayuirhainiqlu 

iv) Kanturagutit nanminilgitlu pilaqnit  

v) Inugiakni hiamaumanit 

vi) Ihuaqutit maniktagutitlu (taxsit, avikhiviunit, ahiilu) 

q. Pitquhiliqutit huliniit ilihimanilu nunaliuyutlu ilihimani ilalgit:  

i) Nunanik atuqtut 

ii) Niqiullaiqtailiniq  

iii) Uqauhiq 

iv) Ilitquhiq maniliugutitlu angunahuaqnit  

r. Pitquhiliqutaungittut nuna atuqni piqaqnitlu atuqni  

s. Pitquhit piqaqnit 

i) Inituqlituqat 

ii) Taimaniqnittat 

iii) Ilitquhiliqutit 

t. Aaniaqtailiniq inuuhigikniqlu  

i) Inmigugutit nunaliuyuqlu inuuhigikni  

ii) Ilagit nunaliuyuqlu ikayuqtigikni  

u. Nunallaanut aulapkaidjutikhangit inungnullu ikayuutikhat 

v. Aaniaqtailiniq hivuganaitniqlu ilalgit havaktut inungnutlu hivuganaitni  

w. Katirhuqni aktuanit, pipkaqtai taihimayut ihumagiyauni havanguyumun piplugit atuqnit, 

uuktutauni, naamaktumiklu atulaqnikhai hivunikhami uyagakhiurniq aulatyutitlu havagutai 

havanguyut, piplugit taihimayut ihumagiyauni atukhaqtut uyagakhiurnqimun havanguyut 

tapkuatut Izok Tahiq, Ulu, High Tahiq, tamnalu Tibbetts-Contwoyto Ukiumi Apqutit, tamnalu 

ukiuq-tamaat apqut talvanga Nunatsiaqmin  

x. Piyauninut aktuani 

y. Kiklinganut qanuriliurutauyut  

 

3) Pityutit uuktutauyut taphumanga Uuktugutilik pittailininut ihuaqhihimanilu ihuilgut 

uumatyutinut inuliqutitlu-maniliugutit aktuanit, ilautitlugit atugahuquqninut parnautit  

Tamna havakhat naunaiyaqni ilaqarniat kitutliqak atugahuquqtut parnautit hivuganaqniluniit aulatauni 

parnautit pittailininut ihuaqhigiaqnilu ihuilgut aktuanit pipkagai tapkuat uuktutauyut ilagiyai huliniitlu. 

Tahapkuat parnautit pihimayaqaqtai, atuqniqaqninut, tamaitnut havanguyup tukligiknit. Tahapkuat 

parnautit ihumagiqahiutiyaqaqtai naamaktumik atulakni inikhaitlu kiklikhai nigiugiyauyutlu piyauni 

tugangayunut tuhagakhat naunaiyaiyinit piqaqvit, nakuuniqhamik pitquhit tahapkualuttauq pitquhit 

nunaliuyutlu ilihimani ilaliutyaqni, tapkuatungittugaluit: 

 

a. Pittailini, Ihuaqhihimani naamakhityutailu Piyaunit taihimayumik piplugit iqaluliqutit 

ihuaqhigiagutai taphumunga Grays Bay Apqut Tulakviklu Havanguyuq  

b. Iguninaqtunut hugiaqni 

c. Kuviyut hugiaqni 

d. Hivuganaqtut hunat aulatauni  

e. Qanuriliuqaqqat huyuqaqqallu 

f. Munariniqmut piyakhat 

g. Munagiyauni Atuqtauliqnilu Aulatauni  

h. Ihuaqhigiagutit piyauni 

 

4) Atuqtakhat taphuma Uuktugutilgup piyai atuttiagiangi ihuaqutai taphuma Havanguyup, 

piluaqtumik ihumagiplugit taiyauyut nunaliuyut avikhimanitlu nunaliit piyumani ihuaqutinut  

Tapkuat havakhai naunaiyagat ilaqaqniat tukligikhat tapkuat Uuktugutilgup uuktutai atuqpiaqninut 

ihuaqutit havanguyumin, ilaqaqtukhatlu, kihimitungittugaluit tapkuat: 

 

a. Utiqviunit ihuaqutitlu 

b. Aaniaqtailiniqmun ihuaqutit  

c. Inungnut aaniaqtailinit inuhigiknitlu 

d. Havaakhat  

e. Ilihainiq ayuirhainiqlu  

f. Nunanik atuqtut  

g. Kanturagutauyut nanminilgitlu pilaqnit, tamnalu  

h. Kitutliqak naunaiqpiaqhimaittut unniqtuttiaqni tapkunanga Inuit Aktuanit Ihuaqutitlu Angigutit.  

 

5) Pityutai uuktutauyut taphumanga Uuktugutilik utiqviuninut inuit piyumani ihuityutauninut 

aktuanit taphumanga Havanguyumin 

Tamna havakhai naunaiyaqniq ilaqaqniat tukligikhanik tapkuat Uuktugutilgit uuktutai utiqviuninut 

piyumanit piqatauyut piplugit kitutliqak Inuit Aktuanit Ihuaqutitlu Angigutit pinahuaqni piplugit tapkuat 

Havanguyut. 

 

6) Pityutai uuktutauyut taphumanga Uuktugutilik utiqtitninut uumatyutit nakuunit kinguagut 

umikpiaqaqtitlugu tamna havanguyuq  

Tamna havakhai naunaiyaqniq ilaqaqniat kitutliqak umiknianut halumaqtiqnialu parnautit atuqpiagiangi 

tapkuat pityutit piqatai tapkuat atuttiaqninut umiknia halumartiqnialu tamaita Havanguyuq ilagiyai 

ihumagiyauyut pinagigahuaqhugit ayuqnaitpat tukligikhaitni pivaliatitni pityuhit, taimaittumik 

qanugityutauyut hanatyuhit ihumagiyauni avatiliqutit pityutit tugangayut umiknianut halumaqtiqnilu. 

Tahapkuat parnautit pihimayaqaqtai, atuqniqaqninut, tamaitnut havanguyup tukligiknit. Tahapkuat 

parnautit ihumagiqahiutiyaqaqtai naamaktumik atulakni inikhaitlu kiklikhai nigiugiyauyutlu piyauni 

tugangayunut tuhagakhat naunaiyaiyinit piqaqvit, nakuuniqhamik pitquhit tahapkualuttauq pitquhit 

nunaliuyutlu ilihimani ilaliutyaqni, tapkuatungittugaluit: 

 

a. Munagiyaunia Ihuaqhihimanialu  

b. Nutqarutaa Ihuaqhaiyangillu 

 

7) Kitutliqak munagininut havagutit taphuma Uuktugutilgup pinguqhimayai aulatailu tapkuat 

uumatyutit inuliqutitlu-maniliugutit piyumani aktualaqni taphuma Havanguyup 

Tamna havakhai naunaiyaqniq ilaqaqniat kitutliqak havagutit pinguqtaulat munagininut uumatyutaulat 

inuliqutitlu-maniliugutit aktuanit pipkagai tapkuat uuktutit havanguyuq ilagiyai huliniitlu.  

  

8) Tapkuat piyumani nunamun, imait ahiilu piqaqnit tapkuat Uuktugutilgup pitagiyai qiniqtailuniit 

pitagininut  

Tamna havakhai naunaiyaqniq ilaqaqniat ihumagiyauni kitunutliqak piyumani nunanik, imait ahiilu 

piqaqnit taphuma Uuktugutilgup pitaqtai piplugit uuktutauyut havat huliniitlu havanguyunut ilagiyai 

tapkuat Grays Bay Apqut Tulakviklu havanguyuq uuktuta. 

 

Timiuyuq Piyalgit 

Nunavut Aviktulikyiit Katimayiit  Havauhikhaq Naunaitkutilipkainiq  

Nunavut Imaligiyit Katimayit Qanugittunia “A” Imaq Laisa 

Kitikmeot Inuit Katimayiingit  Nuna Atunianut Laisa, atuqtuagutit, ilagiyai, 

pilagutit-apqutigini, tapkuatlu Tuapaktaqvit Pitagutai 

Pilagut(tit)  

Nunavut Kavamanga – Timingat 

Ilitquhiligiyit Piqutituqatlu 

Inituqlituqat Pilagut(tit) tamnalu Taimaniqnituqat 

Pilagut(tit) 

Nunavut Kavamanga – Avatiliriyikkut Angutikhat Naunaiyaut Pilagut, Kuviyut Atugahuquqni 

Parnaut angitaunia  

Nunavunmi Ihivriuqniqmut 

Timiqutigiyanga 

Naunaiyainiq Naunaiyaut Pilagut  

Nunaqaqaqtut Ukiurtaqtumilu Havaktit 

Kanatami  

Qanugittunia A Nuna Atuqnia Pilagut, Tuapaktarniq 

Pilagut, Nunalu Atuqnia Atuqtuagut(tit) 

Avatiliqiyit Hilalu Aallannguqtautait 

Kanatami 

Angiqtauniq iluttuqtiginiqmun, Avatiliqutit Igininaqtut 

Parnaut angiqtaunia  

Iqalliqiyit Taryuliqiyillu Kanatami Nakataani 35 pilagut malikhugu tapkuat Iqaluliqutit 

Piquyat 

Anguhikiyiit Kanatami Laisa Havakvikmun Makpiganutlu  

Tingmiliqiyiitkut Kaanatami Aulagiat Imait Angigut(tit) tamnalu/tamnaluniit 

Atungilaqnia(nit) tamnalu Uqhuqyuaq Halumailgut 

Pittailini/Igininaqtut Parnaut malikhugit tapkuat Kanata 

Umiakkuqnit Piquyat, Angigut malikhugit tapkuat Aulagiat 

Hapuhimani Piquyat  

Havaktit Hivuganaitni Utiqviunilu 

Kamisan  

 

Pilagut Tutqumaninut Qaqtaityutit, Qaqtauttit Atuqni 

Pilagut  

9) Atulaqni atuqninut tamna Havanguyuq pitquhiliqutinut maniliugutinutlu atuguminaqtut 

nigiugiyauyutlu uumatyutit inuliqutitlu-maniliugutit aktuanit tahapkuat atulaqnit  

Tamna havakhai naunaiyaqniq ilaqaqniat ihumagiyauninik ahiagugutit piyauni atuqninut tamna 

Havanguyuq pilaqnianut maniktuqpalangitqiyamik pitquhiliqutinutlu atuguminaqnia avatiliqutitlu aktuani 

tahapkunanga ahiagugutauninut piyauni. Una naunaiyaqnia pivikha pivaliatitnilu atulaqnit, tapkualuttauq 

hatqiqtitauni tapkuat “atungitnia” tamnaluniit “nappaqtuilaituq” atulaqnia, tamnalu “atugumaniqhaq” 

atulaqnia. Tamna “atungitnia” atulaqnia pikaphungittuq kihimiunia atularniq; kivgaqtutaukmiyurtauq 

huniumaititlugu ilitquhia hutqikninut ahiinut pivaliayauyut atulaqni naamalat uuktutauni 

atuqtaunikhaitnut. 

 

10) Kitutliqak ahii tugangayut tuhagakhat pityutitluniit  

Tamna havakhat naunaiyainiqmun ilaqaqniat kitunikliqak ahii pityutit tapkuat NIRB-kut ihumagiyat 

tugangayut, ilautitlugit: 

 

a. Pitquhiliqutit atulihaqgutai hivuani uuktugiaqhimaittut Ukiuqtaqtumi ilautitlugit nutat 

pitquhiliqutit tapkununga tulakvit apqutitlu hanatyuhikhai aulataunilu  

b. Inuit Qaujimaningit, pitquhit nunaliuyutlu ilihimani 

c. Uqauhit uqaqatigikniqnut ihumagiyauni pitquhiliqutitlu  

d. Angipyaktumik aktuani qauyihaqnit  

e. Ihuaqhihimanit qauyihaqni 

f. Piqatigiknit tapkununga Pinnagiyat Uumatyutit Ilagiyai tapkuatu Pinnagiyai 

Inuliqutit-Maniliugutit Ilagiyai  

g. Uqauhigini ayyikkutapyai piqaqnit pivaliatitni havanguyut ahiini nunatagauyuni  

h. Parnaugutauyut hivunikhami pivaliatitni piqatailu puqtunit naunapyakni  

 

 


